
ԿԾՕՀ-Ի ԿՈՂՄԻՑ ՖԻՆԱՆՍԱՎՈՐՄԱՆ 

ՎԵՐԱՑՄԱՆ ՆԱԽԱՁԵՌՆՈՒԹՅՈՒՆ

Ինչպե՞ս է Գլենդել քաղաքը կատարում քաղաքային 
ծառայությունների մատակարարումը և Գլենդելում 
կյանքի որակի պաշտպանումը: 
Գլենդելի բնակիչների շրջանում վերջերս անցկացված 
հարցումը ցույց է տալիս, որ Գլենդելի բնակիչների մոտ 
90%-ը գնահատում է մեր քաղաքը որպես ապրելու 
համար հրաշալի վայր, բարձր արժեք տալով մեր դիրքին, 
ապահով թաղամասերին և կյանքի բարձր որակին: 
Այս հարցումը նաև ցույց է տալիս, որ բնակիչների 
94%-ը չափազանց բավարարված է Գլենդելի Հրշեջ 
Ծառայության աշխատանքով և բնակիչների 90%-ը 
չափազանց բավարարված է Գլենդելի Ոստիկանության 
աշխատանքով:

Ի՞նչ է Կոմունալ Ծառայություններից Օգտվողների 
Հարկը (ԿԾՕՀ):
1969-ից ի վեր` Գլենդել քաղաքը բնակիչներից գանձում 
է էլեկտրաէներգիայի, գազի և ջրի ծառայությունների 
հարկ: 2009-ի ապրիլին քվեարկողների 66.6%-ը 
օժանդակեց մի նախաձեռնությանը, որը նվազեցրեց 
ԿԾՕՀ-ի դրույքաչափերի մի մասը և պարզաբանեց դրա 
կիրառումը հաղորդակցության մեջ:
 

Որքա՞ն ֆինանսավորում է ԿԾՕՀ-ը առաջացնում 
յուրաքանչյուր տարի Գլենդել քաղաքի ծառայությունների 
համար:
ԿԾՕՀ-ը անշարժ գույքի հարկից և վաճառքի 
հարկից հետո Գլենդել քաղաքի ծառայությունների 
երրորդ ամենամեծ եկամտի աղբյուրն է: Կոմունալ 
Ծառայություններից Օգտվողների Հարկի գազի, 
էլեկտրաէներգիայի և ջրի բաղադրամասը կազմում է 
քաղաքի ընդհանուր գլխավոր բյուջեի մոտավորապես 
9.5%-ը: Գլենդելի ամեն բնակչի միջին ամսական ԿԾՕՀ-ի 
արժեքը $7 է, որի 2015-16 ֆինանսական տարում 
առաջացրած կանխատեսված գումարը $17.5 միլիոն է: 
 

Ինչպիսի՞ ծառայությունների է օժանդակում ԿԾՕՀ-ի 
կողմից ֆինանսավորումը:
Գլենդել Քաղաքապետարանը օգտագործում է ԿԾՕՀ-ի 
կողմից ֆինանսավորումը Գլենդելի քաղաքացիներին 
բարձրորակ ծառայություններ մատուցելու համար, 
ինչպիսին են արագ 9-1-1 արտակարգ իրավիճակներին 
արձագանքումը, ոստիկանական պարեկությունը 
և հետաքննությունը, հրդեհից պաշտպանությունը, 
փողոցների և փոսերի վերանորոգումը, այգիների 
և հանգստի և գրադարանային ծառայությունները, 
արվեստի և մշակութային ծրագրերը:

Ինչու՞ է ԿԾՕՀ-ի կողմից ֆինանսավորման վերացումը 
հաշվի առնվում:
Անհատների մի փոքր խումբ հավաքել է քվեաթերթիկում 
նախաձեռնության իրավասու լինելու համար 
պահանջված նվազագույն ստորագրությունները, որը 
տեղային քվեարկողների կողմից հաստատվելու դեպքում 
կվերացնի Գլենդելի ԿԾՕՀ-ը էլեկտրաէներգիայի, գազի 
և ջրի համար, որը կազմում է գլխավոր ֆոնդի բյուջեի 
մոտ 9.5%-ը և որի 2015-16 ֆինանսական տարում 
առաջացրած կանխատեսված գումարը $17.5 միլիոն 
է: Նախաձեռնության կողմնակիցները կարողացան 
հավաքել պահանջված նվազագույն ստորագրությունները 
այս ԿԾՕՀ-ի ֆինանսավորման վերացման 
նախաձեռնությունը 2016-ի հունիսի քվեաթերթիկում 
զետեղելու համար: Այս նախաձեռնությունը 
քվեաթերթիկում է զետեղվել մասնավոր քաղաքացիների 
փոքր խմբի կողմից նախաձեռնված ստորագրահավաքի 
միջոցով, և այն քաղաքապետարանի կողմից 
հովանավորվող նախաձեռնություն չէ:
 

Ինչպիսի՞ ազդեցություն կունենա ԿԾՕՀ-ի եկամտի 
կորուստը հանրային անվտանգության անձնակազմի և այլ 
քաղաքային ծառայությունների վրա:
ԿԾՕՀ-ի կողմից տարեկան $17.5 միլիոնի 
ֆինանսավորման վերացումը կհանգեցնի բոլոր 
քաղաքային ծառայություններում խիստ կրճատումների, 
ներառյալ ոստիկանական, հրշեջ և 9-1-1 արտակարգ 
իրավիճակներին արձագանքման ծառայությունները, 
որոնք պաշտպանում են Գլենդելի քաղաքացիներին:   
Ավելի մասնավորապես` ԿԾՕՀ-ի կողմից 
ֆինանսավորման վերացումը կհանգեցնի հետևյալին.
 Կերկարացնի 9-1-1 արտակարգ իրավիճակներին
 արձագանքման ժամանակը ոստիկանների, հրշեջների և
 բուժօգնության անձնակազմերի նվազեցման հետևանքով
 Կհեռացնի 53 լիաժամ երդվյալ ոստիկանների 
 Կհեռացնի 37 հրշեջների 
 Կփակի երկու Հրշեջ Կայանների համարժեքը 
 Կվերացնի Ոստիկանության Հանցագործությունների ԴՆԹ
 Լաբորատորիան 
 Կնվազեցնի հերթապահ շտապ օգնության անձնակազմի
 քանակը 
 Կվերացնի մասնագիտացված Հրշեջ Ծառայության
 Արտակարգ Իրավիճակների Ծառայության անձնակազմը,
 ներառյալ արտակարգ իրավիճակներին
 պատրաստվածության բաժինը, հրդեհման քննիչը,
 վտանգավոր նյութերին արձագանքման թիմը և որոնման ու
 փրկման թիմը
 Կվերացնի երիտասարդների հակագենգերի և
 հակաթմրանյութերի ծրագրերը
 Կնվազեցնի փոսերի վերանորոգումը և քաղաքի փողոցների,
 հեղեղատարերի և այլ կրիտիկական քաղաքային
 հաստատությունների
 և ենթակառուցվածքների պահպանումը 
 Կփակի Գլենդելի գրադարանների մեծ մասը և կհեռացնի
 գրադարանավարներին և գրադարանի անձնակազմին

Ինչպե՞ս կազդեն այս հանրային անվտանգության 
ծառայությունների կրճատումները Գլենդելում 
ապահովությանը:
Ոստիկանության, հրշեջների և շտապ օգնության 
անձնակազմի նվազեցումը, հանրային անվտանգության 
հաստատությունների փակումն ու հանրային 
անվտանգության ծառայությունների նվազեցումը 
կհանգեցնի Գլենդելի բնակիչների համար 9-1-
1 արտակարգ իրավիճակներին արձագանքման 
անձնակազմի նվազեցմանը և արտակարգ 
իրավիճակներին արձագանքման ժամանակի 
երկարացմանը: Ի հավելում, ավելի քիչ ռեսուրսներ 
հասանելի կլինեն քրեական հետաքննություններին 
հանցագործություններ բացահայտելու համար, 
հակագենգերի և հակաթմրանյութերի ծրագրերի համար, 
որոնք հանցագործություններ են կանխում և հրդեհի 
կանխման ծրագրերի համար, որոնք նվազեցնում են 
տեղային աղետի վտանգը: 
 

Ի՞նչ է Գլենդելը արդեն արել քաղաքի բյուջեն և ծախսերը 
նվազեցնելու համար: 
Ճգնաժամի արդյունքում Քաղաքապետարանը 2008-ից 
ի վեր խիստ կրճատումներ է ունեցել, որոնք ներառում 
են 406 քաղաքային աշխատողների պաշտոնների 
վերացումը` Քաղաքապետարանի հանրային աշխատուժի    
25%-ով նվազեցում:  Ճգնաժամը նվազեցրեց Գլենդելի 
գործառնական բյուջեն $29.5 միլիոնով: Եկամտի 
նվազեցումը հավելյալ $17.5 միլիոնով նշանակում է 
2008-ից ի վեր քաղաքի ֆինանսավորման մոտ $47 
միլիոնով նվազեցում: Հաշվի առնելով արդեն արված 
էական նվազեցումները` այս հավելյալ նվազեցումները 
կհանգեցնեն հանրային ծառայությունների խիստ 
կրճատումների, ներառյալ   9-1-1 արտակարգ 
իրավիճակներին արձագանքման ժամանակի 
երկարացումը, 50-ից ավել ոստիկանի հեռացումը, 
մոտ 40 հրշեջների հեռացումը, 2 հրշեջ կայարանների 
համարժեքի փակումը և այլ կրճատումներ:
 

Ի՞նչ է Գլենդելը արել կենսաթոշակի արժեքը 
հսկելու համար:

Գլենդելը Կալիֆորնիայի առաջին քաղաքներից էր, որը 
իրականացրեց կենսաթոշակային բարեփոխումներ և 
ապագայում արժեքի հսկողություն: Գլենդել քաղաքի 
աշխատողները այժմ իրենց կենսաթոշակի անցնելու 
արժեքի համար ավելի մեծ չափաբաժին են վճարում, 
քան նահանգի որևէ այլ քաղաքի աշխատողներ: Այս 
բարեփոխումները միլիոնավոր դոլարներ են խնայում 
երկշերտ կենսաթոշակային համակարգ կիրառելու 
միջոցով: 
 

Եկամտի կորուստը ժամանակավո՞ր, թե՞ հիմնական է լինելու:
ԿԾՕՀ-ի եկամտի վերացումը ժամանակավոր չի լինի, և դրա 
արդյունքը կլինի երկարամյա եկամտի աղբյուրի հիմնական 
վերացումը, որը Քաղաքապետարանը օգտագործում է 
էական նշանակության ծառայություններ մատակարարելու 
համար, որը խիստ կրճատումների կհանգեցնի կենսական 
ոստիկանության, հրշեջ և 9-1-1 արտակարգ իրավիճակներին 
արձագանքման անձնակազմերի և քաղաքային այլ 
ծառայությունների ոլորտում:

ԿԾՕՀ-ի կողմից ֆինանսավորումը կարո՞ղ է 
Սակրամենտոն կամ Վաշինգտոն ԿՇ-ն խլել:
Ոչ, ԿԾՕՀ –ի կողմից ֆինանսավորումը ղեկավարվում 
է տեղային կերպով` Գլենդելում տեղային կարիքները 
ապահովելու համար: Ըստ օրենքի` Վարչաշրջանը, 
Նահանգը կամ Դաշնային Կառավարությունը այս 
միջոցները չեն կարող խլել:
 

Ի՞նչ է նշանակում ԿԾՕՀ-ի կողմից ֆինանսավորման 
վերացման նախաձեռնությանը այո քվեարկումը Գլենդելի 
համար:
Գլենդելի ԿԾՕՀ-ի կողմից ֆինանսավորման վերացումը 
առաջարկող նախաձեռնության ընդունումը կկրճատի 
$17.5 միլիոն հանրային ծառայություններից, որը 
կհանգեցնի 9-1-1 արտակարգ իրավիճակներին 
արձագանքման ժամանակի երկարացմանը, մոտ 
50 ոստիկանների հեռացմանը, մոտ 40 հրշեջների 
հեռացմանը, երկու հրշեջ կայանների համարժեքի 
փակմանը և այլ կրճատումների:  
 

Ի՞նչ է նշանակում ԿԾՕՀ-ի կողմից ֆինանսավորման վերացման 
նախաձեռնությանը ոչ քվեարկումը Գլենդելի համար:
Ոչ քվեարկելը կպահպանի Գլենդելի ԿԾՕՀ-ի կողմից 
ֆինանսավորումը տարեկան $17.5 միլիոնով, որը 
իրականացվում է 1969-ից, և այն կպահպանի ներկայիս 
9-1-1 արտակարգ իրավիճակներին արձագանքման 
ժամանակը, ոստիկանական պարեկությունն ու 
հետաքննությունները, հերթապահ հրշեջներին և այլ 
ծառայություններ:  

Ինչպե՞ս ես կարող եմ քվեարկել ԿԾՕՀ-ի կողմից 
ֆինանսավորման վերացման նախաձեռնության համար:

Այս նախաձեռնությունը կզետեղվի 2016-ի հունիսի 
քվեաթերթիկում: Բացակա քվեարկողները իրենց 
քվեաթերթիկները կստանան փոստով, մայիսի առաջին 
շաբաթվա ընթացքում: Դուք կարող եք քվեարկելու 
համար գրանցվել` այցելելով ca.gov/

